
眼科心法要訣 

釘翳根深歌 

原文 

釘翳根深睛內生，硬似釘頭極痛疼，赤澀羞明時淚出，

肝心毒熱上衝瞳，除熱飲子知母桔，硝黃茺蔚黑芩風。 

*除熱飲子：知母  桔梗  芒硝  大黃  茺蔚子  黑參  黃

芩   防風 

 

註釋 

釘翳根深者，睛中翳黑，硬如釘子之形，其證疼痛赤澀，淚出羞明。此乃肝、

心毒熱，上攻睛瞳。宜服除熱飲子，清瀉其毒熱也。 

 

 


